ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻՆ ԳՈՒՅՔ ՓՈԽԱՆՑԵԼՈՒ ԵՎ ԳՈՒՅՔԻ ՆՎԻՐԱՏՎՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ առողջապահության նախարարություն


	14.02.2022թ.

	
	N ԱԱ/22.2/3237-2022

	       Ի պատասխան Ձեր 2022 թվականի փետրվարի 7-ի թիվ ՄՆ/ՍՀ-1-2/2838-2022 գրության` «Հայաստանի Հանրապետության աշխատանքի և սոցիալական հարցերի և առողջապահության նախարարություններին գույք փոխանցելու և գույքի նվիրատվության մասին» ՀՀ կառավարության որոշման նախագծի և օրենսդրությամբ նախատեսված փաստաթղթերի վերաբերյալ Առողջապահության նախարարությունը դիտողություններ և առաջարկություններ չունի:
	
Ընդունվել է ի գիտություն։


	
		2. ՀՀ տարածքային կառավարման և ենթակառուցվածքների նախարարություն

	15.02.2022թ.

	
	N ԳՍ//3488-2022

	«Հայաստանի Հանրապետության աշխատանքի և սոցիալական հարցերի և առողջապահության նախարարություններին գույք փոխանցելու և գույքի նվիրատվության մասին» ՀՀ կառավարության որոշման նախագծի վերաբերյալ առաջարկում ենք հետևյալը.
1. նախագծի 1-ին կետում հստակեցնել տվյալ կետում նշված գույքի մաքսային արժեքը և քաշը։
2. նախագծի վերջում՝ որպես նորմատիվ իրավական ակտի վավերապայման, լրացնել նախագիծը ստորագրող պաշտոնատար անձի պաշտոնը, անվան սկզբնատառը և ազգանունը։
	
[bookmark: _GoBack]Ընդունվել է։


	
3. ՀՀ ֆինանսների նախարարություն


	17.02.2022թ..

	
	N 01/11-1/2656-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության աշխատանքի և սոցիալական հարցերի և առողջապահության նախարարություններին գույք փոխանցելու և գույքի նվիրատվության մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	
Ընդունվել է ի գիտություն։


	
4. ՀՀ պետական եկամուտների կոմիտե


	17.02.2022թ..

	
	N 01/3-2/10639-2022

	«Հայաստանի Հանրապետության աշխատանքի և սոցիալական հարցերի և առողջապահության նախարարություններին գույք փոխանցելու և գույքի նվիրատվության մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Նախագծի 1-ին կետում առաջարկում ենք նշել Հրաժարում՝ հօգուտ պետության մաքսային ընթացակարգով ձևակերպված բեռի ապրանքների հայտարարագրի համարը, մաքսային արժեքը և քաշը, իսկ 1-ին կետի 1-ին և 2-րդ ենթակետերում առաջարկում ենք հստակեցնել նշված ապրանքների չափման միավորները` կգ, հատ, զույգ և այլն:
	
Ընդունվել է։


	
5. ՀՀ արդարադատության նախարարություն


	15.02.2022թ..

	
	N /27.2/6314-2022

	Ի պատասխան Ձեր՝ 2022 թվականի փետրվարի 7-ի թիվ 
ՄՆ/ՍՀ-1-2/2838-2022 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Հայաստանի Հանրապետության աշխատանքի և սոցիալական հարցերի և առողջապահության նախարարություններին գույք փոխանցելու և գույքի նվիրատվության մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում:
	
Ընդունվել է ի գիտություն։





